
Ngoenz ndeu, douqlwg、noucoengzlwg caeuq lingzlwg samboux siuj baengzyoux doxdax mbaetlwgmak, gyoengq doenghduz cungjdaeuj yawj.Lingzlwg mbaet ndaej lwgmakceiq lai ceiq naek. Noucoengz boiqfugraixcaix, gangj:“Daeggo, mwngz rengzlai hw, mbaet ndaej aenmak hung-haenghaeng.”Lingzlwg daekeiq naeuz:
“Dangyienz lo, gou maj ndaej hung-sang, dangyienz lai rengz lo.”Cienghlwg naeuz:“Duzlingz mizmaz rengz? Mbouj beij lingzdaeuz goubw.”Lingzlwg mbouj fug, naeuz:
“Rengz hung miz maz yungh, mwngzrox benz faex mbaet mak lwi? ”Cienghlwg naeuz: “Gou mboujyungh benz faex, couh ndaej gwnmak.”Gangj dwk, de byaij daengz lajgofaex, ngiengx gyaeuj yaengx diuzndaeng raezramram hwnjdaeuj, baezaen baez aen, dawz mak gwnz faexgienj mbaet haeuj bak bae, gwncabcab.Lingzlwg youh naeuz:“Mwngzrox benz hwnj faex bae naenghliengzlwi?”Cienghlwg naeuz: “Gou vihmaz

aeu benz hwnj faex bae naenghliengzne, gou roengz raemx bae cimq mboujengq liengz ma?”Songde mwngz coenz gou coenz,boux mbouj fug boux.Yiengzbya daxgoeng riunyum-nyum naeuz:“Yienghneix ba, soudoxdax, yawj byawz hingz bouxlawz.”Yiengzbya daxgoeng naeuz:
“Doiqnaj dah gwnz gofaex hung haenxmiz haujlai lwgmak youh diemz youhrang, sou byawz bae mbaet ndaej macouh suenq hingz.”Cienghlwg sikhaek dangh gvaqdah, youz daengz doiqnaj hamq.Lingzlwg raen cienghlwg gvaqdah, gip ndaej ngvaix rwz nyauj gemj,duzlingz mbouj rox youz raemx ne.Cienghlwg angqvauvau buetdaengz laj gofaex, de ndiengq dinhwnjdaeuj, iet ndaeng raezrangrang,hoeng, baenzlawz hix gienj mboujdaengz lwgmak. De hozndat lo, yungh

ndaeng bae gienj ganj faex, ganj faexdaiq hung, gienj mbouj doh, dehaenqrengz bengq ha bengq, ganj faexcix mbouj doengh saekdi. De caiqyungh din dik, yungh ndang gingx,cungj mbouj doengh, de doeknaiqdauqma lo.Lingzlwg raen cienghlwg fwngzhoengq dauqma, cam:“Vihmaz mboujmbaet mak ma ne?”Cienghlwg najhoengz naeuz:

“Gou mbouj rox benzfaex, mbaetmbouj daengz.”Lingzlwg naeuz:“Gou mbouj roxyouz raemx, gvaq mbouj ndaej dah.Danghnaeuz gou gvaq ndaej dah couhndaej benz faex mbaet lwgmak lo.”Cienghlwg naeuz: “Gou dozmwngz gvaqbae ba.”Yienghneix, lingzlwg dawz aendaehndaij hunghaeng ndeu,diuq gwnzlaenghwet duzciengh lwg bae. Ciengh-lwg doz lingzlwg guhdoih daeuj daengzlaj gofaex. Lingzlwg benz hwnj gofaex,mbaet mak ndek roengz hawjduzciengh lwg, cienghlwg oet haeujdaeh bae.Lingzlwg caeuq cienghlwg dauq-ma lo. Songde daiq ndaej daeh makrim ndeu dauqma，gyoengq doih angqdangqmaz.Yiengzbya daxgoeng cam daih-gya:“Bouxlawz ak ha?”Daihgya han:“Cungj ak!”
“Vihmaz ne?”
“Song boux ak gya hwnjdaeujengqgya ak!”Yiengzbya daxgoeng riuhwhwnaeuz:“Deng lo, doxgiet hwnjdaeuj,dox bang cij caen ak daihraix!”

（Ganh Sozvwnz/甘说文 hoiz）

Geij ik bi gaxgonq, digiuzokseiq lo. De miz aen ndanggyaeundei ndeu: Rij iq sawliklik,ndoengfaex mwncupcup, vahomfwngfwng. Daxmeh heuh de
“giuzgiuz”. Giuzgiuz vuedbueddwggyaez, singfwen gig diemz.Hoeng mbouj geij nanz,giuzgiuz mbouj caiq ciengqgo lo,ndang de yied daeuj yied ca.Ngoenz ndeu haetromh, giuzgiuzlau dwk hemq naeuz:“Daxmeh,daxmeh! Byoem gou baenzlawzyied daeuj yied noix ne, lwgdagou hix yawj mbouj cingcuj lo, naj da mokmumu, raemxda nyaenx mboujndaej laeriri roengzdaeuj.”Daxmeh menhmenh lumh gyaeuj Giuzgiuznaeuz:“Daeglwg, nyaenx di ba, mwngz bienq baenzneix cungj dwggyoengqvunz mbouj roxsoq cauhbaenz. Gyoengqde dawz byoem raeuz baeguh gyasei, heiqfeiq riengz giceh caeuq gunghcangj baiz ok heiquq liux,raemxuq gunghcangj hix sawj goekraemx cungj uq liux .”Giuzgiuznaiqnueknuek naeuz:“Daxmeh, gou gaenq daengx ndang sieng lo, goucaiq hix mbouj miz rengz ciengqgo, gou siengj ninz lo……”Youq ndaw ninzcaem, Giuzgiuz mumjgyumq dingqnyi miz vunz cingqgangj vah: “Seiqhenz digiuz raeuz caiq mbouj guenjleix, couh cajngoenzdai lo!……”Daj seizhaenx hwnj, couh hainduj miz vunz youq gwnzgyaeuj ndoqndatndat de ndaem faex, miz vunz swiq lwgda mokmumu de.Hoeng de daiq baeg lo, cengq mbouj hai da yawj.Giuzgiuz ninz liux gig nanz gig nanz, dang de caiq cengq hai lwgdaseiz, doeksaet lo. Yo! Yienzlaiz gwnz gyaeuj ndoqndatndat gaenq maj rimbyoem na, de youh yawjraen aen seiqgyaiq gyaeundei ndeu: Dah iqsawliklik, ndoengfaex mwncupcup, roeg iq vaiqvued mbin. De angq hemqnaeuz:“Daxmeh, daxmeh, bingh gou ndei lo!”Daj seizneix hwnj, gyoengqvunz youh dingqnyi singfwen rwenzGiuzgiuz：“Mwngz dop it, gou dop it, aihu vanzging ceng daih’it; mwngzdop ngeih, gou dop ngeih, aihu va’nywj caeuq gofaex; mwngz dop sam,gou dop sam, mbouj aeu luenh baenj va caeuq nyangj; mwngz dop seiq,gou dop seiq, mbouj aeu dauqcawq gveng nyapnyaj; mwngz dop haj, goudop haj, aihu vanzging guh baenaj.”

（指导老师：邓秀妮）

Ngoenz ndeu, youq ndaw cangjcujlij nyapnyaj, aen siengnyapnyajndawsingz caeuq aen siengnyapnyajlajmbanj doxbungz lo, gyoengqdeswnhbienh gangjgoj hwnjdaeuj.
“Baengzyoux, mwngz daj giz-lawz daeuj?”
“Gou daj lajmbanj daeuj,mwngz ne?”
“Gou daj ndawsingz daeuj. Yi!Gaxgonq gou vihmaz mbouj raenmwngz gvaq ne?”
“Haha! Seizhaenx lajmbanjcaengz miz siengnyapnyaj ne!”Song aen siengnyapnyaj gaggangj hwnj gyoengqde yawj daengzvanzging bienqvaq lajmbanj caeuqndawsingz.
“Gaxgonq, lajmbanj caengz mizsiengnyapnyaj, nyapnyaj dauqcawqluenh gveng, vanzging veiswnghgig ca. Baez bongj rumz, ceijfeiqcaeuq daehsuliu youq gyangmbwn mbinbyangbyang. Daj guh

‘Gyaeundei Gvangjsih, cinghseuqranzmbanj’ hozdung le, yiengh-siengq lajmbanj moqsaksak. Vunzndaw mbanj lij dingh miz mbanjgviminzyoz, moix ranz gag baetseuqnajranz caeuq laengranz swhgeij, lohndaw mbanj caeuq dieg goengyunghmoix ngoenz cungj miz cienvunzbaet. Cwngfuj lij hawj moix aenmbanj boiq aen siengnyapnyaj hungndeu.”
“Dwg caen lwi? Yo! Siengjmbouj daengz lajmbanj seizneix hixyawjnaek vanzbauj lo!”.“Daeggo ha!Mwngz gaej caiq yungh lwgda gaeuqbae yawj lajmbanj lo, seizneixlajmbanj caeuq ndawsingz mbouj

miz maz mbouj doengz, loh ndawmbanj dwg loh suijniz seuqsatgvangqlangh, caemhcaiq ranzranzcungj guh baenz ranzlaeuz lo.”
“Gizsaed gaxgonq, ndawsingzvanzging veiswngh hix mbouj ndei.Yienznaeuz dou caeux couh youqndawsingz an’gya, hoeng moixngoenz ndaw dungx dou cungj dienzmbouj imq.”
“Baenzlawz cix dienz mboujimq?”
“Aenvih miz haujlai vunz cungjmbouj cujdung dawz nyapnyaj gvenghaeuj ndaw dungx dou. Cigndaejhoh dwg, seizneix, vunz ndawsingzvanzbauj yisiz gyagiengz lo, moixngoenz dungx dou cungj dienz ndaejgig rim, ndawsingz gizgiz cungjseuqsatsat.”
“Ha! haha！‘Gensez gyaeu-ndei Cungguek, gensez gyaeundeiranzmbanj, liz mbouj ndaej gyoengqbeixnuengx siengnyapnyaj raeuz.”Giceh hai doengh lo, song aensiengnyapnyaj youh riengz giceh baegizdieg sihyau gyoengqde, laebdaebvih “gensez gyaeundei Cungguek,gensez gyaeundei ranzmbanj” guhgungyen. （指导老师：邓秀妮）

